
Rezime/Abstract

U istraživanju se polazi od teze da su za većinu banaka, problematični krediti najveći i najočitiji izvor kreditnog rizika.
Adekvatna strategija upravljanja kreditnim portfolijom i monitoring rizičnih kredita su ključni faktori diverzifikacije
bankarskog poslovanja od kreditnog i drugih rizika. Kvalitetno praćenje i upravljanje rizičnim kreditnim plasmanima kroz
proces monitoringa u konačnom rezultira kvalitetnijim kreditnim portfolijom, dosljednijom primjenom kreditne politike,
pronalaženjem, rješavanjem i eventualnim eliminisanjem problematičnih kredita i sl. U skladu s time, predmet istraživanja
odnosnog magistarskog rada se ogleda u pokušaju utvrđivanja i iznalaženja adekvatnog načina restruktuiranja i
poboljšanja kvaliteta problematičnih kreditnih plasmana banke, pri čemu je ključna faza praćenje odnosno monitoring, u
cilju redukovanja njene izloženosti ukupnom kreditnom riziku. Posebna pažnja je posvećena naznačavanju nekih od
najefikasnijih metoda i tehnika ranog otkrivanja i procjenjivanja rizičnih kreditnih plasmana (ili sumnjivih i spornih
potraživanja banke), te prezentiranju strategija za smanjenje istih, uz sistematizovanje teorijskih saznanja o zakonskim
regulativama vezanim za rješavanje problematičnih kredita u bankama. Takođe, teorijska razmatranja i formalizacija
različitih oblika problematičnih kredita podrazumijeva i detaljniju analizu empirijskih tehnika za njihovo testiranje i
kvantifikaciju, a što je u ovom istraživanju pronašlo svoje značajno mjesto. Drugim riječima, u magistarskom radu su
predstavljeni specifični modeli upravljanja problematičnim kreditnim plasmanima u NLB Banci d.d., Tuzla. Ključne riječi:
kreditni rizik, problematični krediti, upravljanje kreditnim portfolijem, monitoring rizičnih kredita, Bazelski principi.

